ՏԵՂԵԿԱՆՔ

Հայաստանի Հանրապետության կառավարության և Ռուսաստանի Դաշնության կառավարության միջև ՀՀ-ում ՌԴ և ՌԴ-ում ՀՀ դիվանագիտական ներկայացուցչությունների տեղակայման համար անշարժ գույքի փոխադարձաբար տրամադրման մասին համաձայնագրի վավերացման նպատակով ձեռնարկվելիք միջոցառումների մասին

«Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետությունում Ռուսաստանի Դաշնության և Ռուսաստանի Դաշնությունում Հայաստանի Հանրապետության դիվանագիտական ներկայացուցչությունների տեղակայման համար անշարժ գույքի փոխադարձ տրամադրման մասին» համաձայնագրի կնքման առաջարկությանը Հայաստանի Հանրապետության կառավարությունը հավանություն է տվել 09.03.2009թ. թիվ 214-Ա որոշմամբ:


Համաձայնագիրը ստորագրվել է 2011թ. հոկտեմբերի 24-ին Մոսկվայում (կցվում է):

Ռուսական կողմն արդեն ավարտել է համաձայնագրի ուժի մեջ մտնելու համար անհրաժեշտ ներպետական ընթացակարգերը:

Համաձայնագիրը վավերացման ներկայացնելու նպատակով, անհրաժեշտ է իրականացնել համաձայնագրով Հայաստանի Հանրապետության կառավարության կողմից ստանձնելիք պարտավորությունների կատարմանն ուղղված մի շարք միջոցառումներ: 

Համաձայնագրով Հայաստանի Հանրապետության կառավարության պարտավորություններն են Ռուսաստանի Դաշնությանը սեփականության իրավունքով անհատույց տրամադրել.

1) 3 հա հողատարածք՝ 495.9 քմ ընդհանուր տարածքով շենքերի և շինությունների հետ միասին (Արզական, ՀՀ կառավարության «Աղվերան» հանգստի բազա): 

Հողատարածքը՝ համապատասխան շինություններով 49 տարի անհատույց օգտագործման էր տրամադրվել ՌԴ դեսպանությանը 11.12.2002թ. պայմանագրով: 

Անհրաժեշտ է հողատարածքը և համապատասխան շենքերն ու շինությունները տրամադրելու վերաբերյալ Հայաստանի Հանրապետության կառավարության որոշման ընդունում.  

2) տրամադրել 1.0 հա ընդհանուր մակերեսով հողատարածք` ՌԴ դեսպանի կեցավայրի կառուցման նպատակով (Երևանի Աջափնյակ թաղամասում, Աշտարակ-Երևան խճուղուն և Վահագնի թաղամասի հարևանությամբ):

Անհրաժեշտ է դիմել Երևանի քաղաքապետին ավագանու կամ ՀՀ կառավարության համապատասխան որոշման ընդունման՝ կախված նրանից, թե ում հաշվեկշռում է գտնվում հողատարածքը.

3) Գրիգոր Լուսավորչի 13 հասցեում գտվող 156 քմ՝ հողատարածքը՝ շինության հետ միասին՝ ՌԴ դեսպանության հյուպատոսական բաժնի համար և 158քմ հողատարածք հիմնական նախամուտք կառուցելու նպատակով: 

156 քմ հողատարածքի տրամադրման վերաբերյալ ընդունվել է ՀՀ կառավարության 29.05.2009թ. թիվ 599-Ա որոշումը: 

Գրիգոր Լուսավորչի 13ա հասցեում գտվող 158 քմ տարածքի վերաբերյալ առկա է Երևանի քաղաքապետի 04.04.2007թ թիվ 687-Ա որոշումը: 


4) ք.Գյումրի, փող. Գարեգին Նժդեհ, տուն 5/2 հասցեում գտնվող շենքերի և շինությունների համալիրը (1292.61 քմ) և նշյալ համալիրին պատկանող հողատարածքը (1628.26qm) (սեփականատեր` քաղաքացի Լ. Գաբոյան).


Անհրաժեշտ է ընդունել ՀՀ կառավարության համապատասխան որոշում քաղաքացի Գաբոյանից նշյալ անշարժ գույքը գնելու համար համապատասխան գումար հատկացնելու և որպես սեփականություն ռուսական կողմին փոխանցելու  մասին:

